
КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

Юбилей

Ахыры 2-чи бетдеди.

Тюнене Басманы юйюн-
де республикада къырал 
телевидениt бла радиону айны-
тыугъа уллу къыйын салгъанла-
ны саугъалагъандыла. КъМР-ни 
Асламлы информация органла 
жаны бла къырал комитетини 
башчысы Мухадин Кумахов 
журналистлеге республиканы 
Правительствосуну сыйлы гра-
моталарын бергенди.

Ол билдиргеннге кёре, журна-
листлени саугъалау бир ненча кере 
боллукъду. Бу жол ВТК «Къабарты 

Профсоюзланы дворецин-
де Къабарты – Малкъарда 
къырал радио ишлеп баш-
лагъанлы 85 жыл, телевидени-
ягъа къарагъанлы уа 55 жыл 
болгъанына аталгъан юбилей 
ингир бардырылгъанды. Ары 
республиканы Правитель-
ствосуну Председателини 
орунбасары Уяналаны Казим, 
Парламентни депутатлары, 
министрле, радио бла телеви-
денияда ишлеп кетген журна-
листле, аланы бусагъатдагъы 
коллегалары да келген эдиле.

Бек алгъа юбилей ингир тап 
къуралгъанын белгилерге сюе-
ме. Ол аллындан ахырына дери 
«жангылыкъланы» бардыргъан 
халда ётгенди. Алгъа сахнагъа 
Марина Ярославская бла Беслан 
Суйдимов чыкъгъандыла. Ала те-
лерадиокомпанияны тарыхындан 
къысха айтхандыла. Бусагъатда 
кенг хайырланнган роликни кючю 

ган устройство берилген-
ди. Аны юсюнден акционер 
обществону пресс-службасы 
билдиргенди.

Б ы л л а й  ш ё н д ю г ю л ю 
устройство саулай да Север 
Кавказда ГЭС-леде биринчи 
кере орнатылады. Бахсан 
ГЭС ол жангыртыу програм-
маны жашаугъа кезиуюнде 
сингдиргенди.

Бу устройствону магъанасы 
былайды: станция чыгъар-
гъан электрокючню жый-
ып, ток ызла бла жибереди. 
Аны къоркъуусузлугъу бла 
ышаннгылылыгъы алгъадан 

-Правительствода шёндюча 
уллу тюрлениуле бир заманда 
этилмегендиле,-дегенди Къа-
барты-Малкъарны Башчысы 
Арсен Каноков, Россей Феде-
рацияны Правительствосуну 

Юч кюнню ичинде Наль-
чикде бардырылгъан «СНГ-
ни  Кавказда студент жаз 
башы» деген халкъла аралы 
фестиваль  Къырал концерт 
залда  уллу гала-концерт 
бла  бошалгъанды. 

Жарыкъ ингирни Марина Док-
шокова бла Ахмед Арамисов 
республиканы юсюнден назмула 
бла ачхандыла. Андан сора ала 
сахнаны къонакълагъа берген-
диле. Юч сагъатдан артыкъ  бар-

Май муниципальный рай-
онда жазлыкъ битимлени 
тирлигин жыйыугъа хазыр-
ланып башлагъандыла. Рай-
онну жер-жерли администра-
циясыны пресс-службасы 
билдиргеннге кёре, быйыл 
къыш иги да сууукъ болгъан-
лыкъгъа, кюзлюк битимле тап 
халда сакъланнгандыла. Аны 
бла бирге жаз башында бел-
гиленнген замандан озмай, 
жазлыкъ битимле да себил-
гендиле, алагъа минерал се-
миртгичле кереклиси чакълы 
бир салыннгандыла.  Саулай 
да районда быйыл 18,6 минг 
гектаргъа себилгенди урлукъ. 
Кюзлюкле, 7,6 минг гектар 
жерни аладыла, ол санда 5,6 
минг гектарны кюзлюк будай, 
1,8 минг гектарны уа – кюз-
люк арпа.

Тахта кёгетлени ёсдюрюу 
жаны бла шёндюгюлю тех-
нологияланы иги хайырланн-
ганлары себепли «Красная 
нива» эл мюлк предпри-
ятие бла чекленнген жууа-
плылыгъы болгъан «Агро+» 
общество бирге ишлерге 
къурагъан предприятияны ур-
лукъ салгъан жерлери энтта 
да жюзден аслам гектаргъа 

Къыйынларына – бийик багъа
– Малкъар» телеканалны режиссёру 
Самара Саральпова, монтажны ре-
жиссёру Татьяна Кущева эм радиону 
къабарты тилде бер иулерини бёлю-
мюню таматасы Астемир Тотроков 
саугъаланнгандыла. Парламентни 
Сыйлы грамоталарына тийишли бол-
гъанланы уа ары чакъырыучудула.

Комитетни таматасы коллегалары-
на мындан ары да уллу жетишимле 
тежегенди. Бир талай жылдан бери 
телевиденияда бла радиода иш-
легенлеге тийишли эс бурулмай 
тургъанын да белгилеп, мындан ары 

чыгъаргъанды, орнатхан а 
«Электроремонт-ВКК» ОАО-
ну специалистлери этгендиле.

Бёлюмню баш инженери 
Мисирланы Мурадин айтханн-
га кёре, КРУЭ-110 РусГидрону 
техника жаны бла битеу из-
лемлерине келишеди. Бу жан-
гы устройство къоркъуусузду, 
аны ишине дайым кёз-къулакъ 
болуп турургъа да кереклиси 
жокъду.  Аны себепли аны 
хайырланыууна къоранчла 
азайырыгъы да баямды.

УЛБАШЛАНЫ Мурат. 

Республиканы
биргесине айныгъандыла

КъМР-ни Парламетини кезиу-
ден алгъа чакъырылгъан жыйы-
лыуунда  Къабарты-Малкъарда 
Адамны эркинликлери жаны 
бла уполномоченныйни  канди-
датурасын   къабыл кёргендиле. 
Кенгешни спикер Чеченланы 
Ануар бардыргъанды. Анга 
республиканы Правительство-
суну башчысы Иван Гертер да 
къатышханды.

Биринчиден, парламентарийле 
КъМР-де Адамны эркинликлери 
жаны бла упролномоченныйни 
кандидатурасын сюзгендиле. Кон-
ституциягъа тийишлиликде Упол-
номоченныйни субъектни башчысы 
кёргюзтеди. КъМР-ни Башчысыны 
Администрациясыны таматасыны 
орунбасары Залим Кашироков 
айтханыча, Зумакъулланы Борис бу 
къуллукъда бюгюннге дери тийиш-
лисича ишлегенин эсге алып, Арсен 
Каноков, жамауат организацияла 
бла келишип, аны тийишли кёрген-
ди. Парламентде «Справедливая 

Оюм

Арсен Каноков - РФ-ни
Правительствосуну 
жангы къауумуну юсюнден

жангылары да келгендиле.
Профессионалланы сынау-

лары, сёзсюз, правительствону 
ишин къыйматлы этерикди, жаш 
адамла уа аны тирилтирикдиле. 
Антон Силуановча сынаулу оно-

учуланы правительствода 
къалгъанлары къыралны 
айнытыу жаны бла хайырлы 
амалла табыллыкъларына, 
тюз оноула этилликлерине 
ышандырадыла. Дмитрий 
Ливановну бла Вероника 
Скворцованы бек магъаналы 
бёлюмлени башчыларына- 
билим бериуню бла саулукъ 
сакълауну министрлерине- 
салыннганлары да бошдан 
тюйюлдю. Халкъны соци-
альный халы ма алада иш 
къалай къуралгъанына кёре 
болгъаны баямды. Ол се-
бепден аладан башланнган 
реформаланы андан ары 
бардырыугъа бёлюмледе кёп 
жылланы ишлеген, алада бо-
лумну иги билген адамлагъа 
ышаннгандыла. Ол а мындан 
ары жангылычланы азайты-

угъа себеплик этерикди.
Бир-бирлеге уа карьера этерге 

онг чыкъгъанды. Мен связьны 
бла асламлы коммуникацияланы 
министри Николай Никифоровну 
юсюнден айтама. Ол, онг берил-
гени бла къалмай, адамны алгъа 
итинирге кёллендириудю. Да хау, 
шёндюгю ГГ-технологияланы 
сферасын  билимли жаш адам-
ладан башха кимге ышаннгын.

Басмагъа ЮСЮПЛАНЫ 
Галина хазырлагъанды.

Россия» фракцияны башчысы Вла-
димир Кебеков Борис Мустафаевич 
республикада белгили адамладан 
бири, бу къуллукъгъа андан сора тий-
ишли адам   болмагъанын белгилеп,  
фракция анга тутхучлулукъ этгенин 
айтханды.

Депутатла, аны жанлы болуп, къол 
кётюргендиле. Зумакъулланы Борис 
алагъа ыразылыгъын билдире, анга 
этилген ышаныулукъгъа кертичи 
боллугъун айтханды. Конституциягъа 
тийишлиликде ол ант да этгенди. 
«Мен адамны праволарын къоруу-
ларгъа,  жаланда законлагъа бойсу-
нуп ишлерге сёз береме», - дегенди. 

Жыйылыуда КъМР-ни 2012 жыл-
гъа бюджетине тюрлениуле кий-
ирилгендиле. Финансла министр 
Азрет Бишенов билдиргенича, ол 
102 миллион сомгъа кёбейтилгенди. 
Федеральный арадан  90 миллион 
сом бёлюннгенди, андан сора да, 
такси службалагъа 4 миллион сом 
багъасы лицензияла берилгендиле, 
энтта 8 миллион сом ахча тёленип 

Субъектни башчысын халкъ 
къол кётюрюп сайларыкъды

Тёгерекге жарыкълыкъ
жайгъандыла, къууат салгъандыла

Бахсан ГЭС

Жангыртылгъан станциягъа -
шёндюгюлю оборудование

Эл мюлк

кёбейгенди. Тахта кёгетле 
быйыл 1142 гектар жерде ёсе-
диле. Урлукъгъа деп ёсдюрген 
нартюх да былтырдан эсе алты 
жюзден аслам гектаргъа се-
билгенди.

Энчи иели эл мюлкле да ал-
лай нартюхню быйыл кёбюрек 
сепгендиле. Ол былтырдан эсе 
эки бла жарым кереге аслам 
жерни алады, ол а 441 гектар 
болады. Битеу районда уа 
урлукълукъ нартюх, кёп къал-
май, тёрт минг гектар жерде 
ёсдюрюледи.

Районда малланы мал аш 
бла жалчытыр ючюн, нартюх-
ден сора да, кюзлюк рапс эм 
башха битимле да бардыла. 
«Ленинцы» эл мюлк предпри-
ятияда уа къудору эм башха 
культурала да ёсдюредиле. 
Сёзге, жаланда бу мюлкде 
отуз гектардан аслам жерни 
картоф алады. Къалгъан 888 
гектарны уа арендаторла, эл-
лиле эм Майский шахарны бла 
Ново-Ивановка элни бир къау-
ум энчи мюлклери картоф бла 
кюрешедиле. Энтта да 265 эм 
500 гектар жерге «Алекс» эм 
«Юг Регион» ООО-ла чёплеу 
сепгендиле. 

 Бизни корр.

Тирлик жыйып тебирерикдиле

Ахыры 2-чи бетдеди.

Ахыры 2-чи бетдеди.

хал игиге айланырына ышаннган-
ларын да билдиргендиле Кумахов 
бла аны орунбасарлары Джамиля 
Хагарова бла Гыллыланы Ахмат. 
Ала да саугъаланнганлагъа саулукъ, 
эсенлик тилегендиле. 

Ызы бла телеканалны башчысы 
Оксана Кумышева, журналист-
ле, редакцияланы таматалары да 
аланы ишлерине бийик багъа бер-
генлери ючюн ыразылыкъларын 
айтхандыла. 

САРАККУЛАНЫ Асият.

окъуна биринчилени санындады 
ол. Тийишли техника болмай, ауур 
камерала бла ишлеп тургъандыла. 
Ингирни къурагъанла, хрониканы 
хайырланып, телевиденияны да 
биринчи атламларындан билдир-
гендиле. Ал кезиуде къысха репор-
тажла бардыргъан эселе, бир ке-
секден а фильмле да салгъандыла. 
Ингирде аладан экисин – «Шагди» 
эм «Чабанский хлеб» дегенледен 
юзюклени да кёргюзтгендиле.

Бусагъатда республикада юч къы-
рал телевидение канал ишлегенин 
да чертирге керекди: ГТРК «Къа-
барты – Малкъар», ВТК «Къабарты 
– Малкъар» эм ОРТК «Нальчик». 

Сахнагъа чыкъгъан Уяналаны Ка-
зим журналистлени республиканы 
Парламентини бла Правительство-
суну атларындан байрамлары бла 
алгъышлагъанды. Сора КъМР-ни 
Башчысы Арсен Каноковну алгъыш-
лау къагъытын да окъугъанды. Анда 
анча жылдан бери коллективле 
уллу жетишимле болдургъанлары, 
ала республика бла бирге атлай, 
аны юсюнден терк окъуна хазыр-
лап, керекли материалла бере-
бере тургъанлары айтылгъанды. 

тамамланнган башха жумушладан 
жыйылгъанды.    Алай бла, бу тюр-
лениулени эсге алсакъ, республика-
лы бюджет 23,7 миллиард сомгъа 
жетгенди. 

Къоранчланы юсюнден айтхан-
да, план кёрюмдюле 287 миллион 
сомгъа тюрлендириледиле, ахча 
республиканы Башчысыны, Прави-
тельствону кереклерине, кредитле 
тёлерге, жашау журтла  алгъан-
лагъа компенсациягъа, башха жу-
мушлагъа берилликди. Алай бла   
къоранчла 26,3 миллиард сомгъа 
жетгендиле. Бюджет 2,7 миллиард 
сом профицит бла толтурулгъанды. 

Парламентарийле быйылны би-
ринчи кварталында республикалы 
бюджет къалай толтурулгъанын да 
тинтгендиле. Азрет Бишенов бил-
диргенича, файдала 5,2 миллиард 
сомгъа жетгендиле. Ол а жылны 
план кёрюмдюлерини 28,3 проценти 
тенгли бирди.

ПАРЛАМЕНТ

Саугъалау

Созайланы Илияс бла Татьяна Созайланы Илияс бла Татьяна 
Шидакова.Шидакова.

«Солнышко» сабий ансамбль.«Солнышко» сабий ансамбль.

бла аны биринчи жылларындан 
арт кюнлеге дери жолун да кёр-
гюзтгендиле. 

1927 жылда ачылгъан радио ол 
жыллада республиканы жетишим-
лерини, колхоз жашауну, эллилени 
юсюнден хапарла билдиргенди. 
Ол Уллу Ата журт урушну жылла-
рында окъуна тохтамагъанын а 

энчи белгилерчады. Аны базасында 
сыбызгъычыладан ансамбль да 
къуралгъан эди. Халкъ жырланы 
сакълауда, фольклорну пропаганда 
этиуде радиону къыйыны уллуду. 
Мында сакъланнган материалла 
энди алтын фондха киредиле.

Телевидение 1957 жылда ачыл-
гъанды. Битеу уллу Совет Союзда 

СНГ-ни КАВКАЗДА СТУДЕНТ ЖАЗ БАШЫ

Зопунян а 2010 жылда Нальчик-
де бардырылгъан «Россейли 
студент жаз башы» деген онсе-
гизинчи Битеуроссей форумда  
экинчи даражалы  лауреат бол-
гъан эди. Быйыл ол «Къанатла 
бла» деген белгили тепсеуню 
кёргюзтюрге сёз берген эди. 
Юля  сёзюне кертичи болгъан-
ды.

Концерт залны сахнасына 
чыкъгъан жаш адамла, бир 
бирлерин алышындыра, орус, 

гъан концерт программада Бе-
лоруссиядан, Къыргъызстандан, 
Къазахстандан, Таджикистан-
дан, Украинадан, Молдовадан, 
Армениядан, Азербайджандан 
эмда Россей Федерацияны кёп 
регионларындан, ол санда  Юг 
Осетиядан да келген бек иги 
студент коллективле жырда, 
тепсеуде, музыкалы инстру-
ментлени согъууда тенглерине 
фахмуларын кёргюзтгендиле.

Адыгея Республикадан  Юлия 

ингилиз эмда ана тиллеринде 
жырла айтадыла, миллет тепсе-
улеринде, лячинлеча, учадыла. 
Ала бири биринден фахмулу-
ла, къыргъызлы, белоруслу, 
къазахлы, таджикли, эрменли, 
азербайджанлы, юг осетиялы 
студентле уа миллет кийимлери 
бла да айырмалы эдиле. 

«РусГидро» ачыкъ акци-
онер обществону КъМР-де 
бёлюмюне кирген Бахсан 
ГЭС-де 72 сагъатны ичинде 
сынау халда ишлетгенден 
сора хайырланыргъа «КРУЭ-
110 кВ» автоматизацияланн-

ишлеген эски устройстводан 
эсе иги да бийикди. Ауурлугъу 
да азды, кеси да беш кереге аз 
жерни алады.

Жангы оборудованияны 
Германиядан «АВВ» компания 

«Заман» - сизни газетигизди!
Заман - миллетибизни 

жангыз газетиди. Аны 
бетлеринде малкъар   
халкъны культурасыны, 
тарыхыны, бюгюннгю 
жашаууну, айтхылыкъ 
адамларыны, жетишим-
лерини эмда жарсыула-
рыны юсюнден басма-
ланнган материалланы 
сиз бир башха изданияда табаллыкъ тюйюлсюз.

Алайды да, жазылыгъыз, билеклик этигиз кесигизни 
газетигизге! Жылны экинчи жарымында да ол сизни керти 
шуёхугъуз, огъурлу сёз нёгеригиз болур деп ышанабыз.

Редколлегия.
Бизни индексибиз - 51532

Жазылыу - 2012

2 бет 3 бет 3 бет

Шимал Кавказ 
кюн сайын

Лондоннга 
ким барлыкъды?

Шохайыпны
бахчалары

Таш 
басхан шаудан

4 бет

жангы къауумуну юсюнден ке-
сини оюмун айта.- Аны ючден 
бири жангыртылгъанды. Мен 
акъыл этгенден, эрттеден бери 
да реформаланы башламчысы 
болуп келген, аланы жашауда 
бардырыу бла къаты кюрешген 
премьер ол тюрлениулени къы-
ралны модернизацияны жолу 
бла андан ары элтирге таукел 
болуп бардырады. Ма ол магъ-
аналы борчну толтурур мурат 
бла сайлагъанды ол команданы. 
Жангылмагъан сунама. Сынаулу 
къуллукъчула да къалгъандыла, 

Къыргъызлыла жырлайдыла.

Ансамбль «Горец». Ставрополь край.Ансамбль «Горец». Ставрополь край.

Ахыры. Аллы 1-чи бетдеди.

Ахыры. Аллы 1-чи бетдеди.

Къабарты-Малкъар Ре-
спубликаны Къырал теле 
эм радио компаниясыны 
фойесинде музей къурал-
гъанды. Аны озгъан байрым 
кюн къууанчлы ачылыууна 
КъМР-ни Правительствосуну 
Председателини орунбасары 
Уяналаны Казим, КъМР-ни 
Парламентини депутатла-
ры, ВГТРК-ны консультанты 
Беслан Холодов, къоншу 
республикалада  телекомпа-
нияланы башчылары, минис-
трле, теле эм радио журна-
листле да къатышхандыла. 
Къызыл лентаны кесиуню 
сыйлы жумушун а Уяналаны 
Казимге бла  компанияны 
биринчи директоруну жашы 
Владимир Вороковха  бую-
рулгъанды. 

Музейде болгъан экспонат-
ла бла къонакъланы   ГТРК-
ны директору Людмила Ка-
занчева шагъырей этгенди.  
Анда уа телевиденияны ал-
гъыннгы эм бусагъатдагъы 
башчыларыны, журналист-
лени, операторланы, мон-
тажёрланы, инженерлени 
суратлары, эрттегили кино-
камерала да салыныпдыла. 
Келгенледен кёпле  эрттеги-
ли экспонатланы къатларын-
да иги кесек  мычыгъандыла. 
Эштада,ала кеслерини да  
жаш заманларын, биргеле-
рине ишлеген нёгерлерин 
эсге тюшюре болур эдиле.

Алайдан къонакъбайла 
къонакъларын  жыйылыула 
бардырылыучу заллары-
на чакъыргъандыла. Анда 
ГТРК-да ишлеген бир къауум 
адамгъа грамотала, диплом-
ла, бюсюреу къагъытла да 
берилгендиле, юбилей бла 
байламлы кёп алгъыш сёзле 
да айтылгъандыла.

-Сиз бизге кюн сайын да  

Руслан Нальгиев - РФ-ни Жигити
Россейни Президенти Владимир Путин  Р.М. Нальгиев 

«Россей Федерацияны Жигити» деген атха тийишли бол-

гъаныны юсюнден Указгъа къол салгъанды. Аны юсюнден 

Кремльни пресс-службасы билдиргенди.

Энчи алып къарагъанда, Указда: «Жашаугъа къоркъуу-

лу, къыйын болумлада къуллукъ борчну толтургъан кезиуде 

этген адамлыгъы эм жигитлиги ючюн Руслан Муратович 

Нальгиевге «Россей Федерацияны Жигити» деген атны 

атаргъа. Ингушетия Республика»,-деп айтылады. 

Милицияны отставкадагъы капитаны Руслан Нальгиев 

2009 жылда 17-чи августда Назрань районда, ич ишле-

ни бёлюмюне боевикле чабыууллукъ этгенде, кёплени 

ёлюмден къутултханды. Сермешни тюз да ортасында 

болгъанында, боевиклени кесине къозутуп, аны бла бирге 

ишлегенлеге тап жерлени бийлерге онг бергенди. Ичи 

лагъымдан толу машина, къабакъ эшикни уруп ууатып, 

РОВД-ны журтуна баргъан машинаны аллына чыгъып, от 

ачханды. Жерленнген «Газель» чачылгъанда, аны бутун 

юзгенди. Алайда милицияны капитаны Руслан Нальгиев 

кесини 94 коллегаларын ёлюмден сакълагъанды.

Федеральный округланы 
бирикдирир план жокъду

Россейни Правительствосу Шимал Кавказны эм Юг 

федеральный округланы бирикдирип, аланы чеклерин 

тюрлендирирге деген бир тюрлю предложениягъа да 

къарамайды.  Аны юсюнден Президентни Шимал - Кавказ 

федеральный округда полномочный келечиси вице-пре-

мьер Александр Хлопонин Пятигорскеде журналистле бла 

тюбешгенде айтханды. 

«Ол жаланда экспертлени араларында баргъан оюм-

ланы айтыуду. Президент эм премьер-министр даража-

лада аны юсюнден не аз да сёз жюрюмейди»,-дегенди 

Хлопонин. Аны айтханына кёре, аллай атлам этилсе, тап 

къуралып бардырыла тургъан ишни, эки округда да жа-

рашдырылгъан программаланы  бузаргъа тюшерик эди. 

Андан сора да, ол Шимал Кавказны айнытыуну  къырал 

программасын бардырмазгъа деген хапар ётюрюкдю, 

дегенди. «Ол программаны бир киши да кетермегенди, 

ачыкъ айтсакъ, Чеченде Федеральный целевой програм-

ма  жашауда бардырылгъанды, Ингушетияда да бошала 

турады, Россейни Юг жанында да жашауда толусунлай 

бардырыллыкъды. Биз мындан ары этерик ишлени да 

белгилегенбиз. Дагъыстанда, Къарачай-Черкес Республи-

када да энчи халда Федеральный целевой программала  

керекмидиле?»-дегенди Хлопонин.

Адыгеяда ётмек биширирге жетер 
чакълы мирзеу табыллыкъды

Адыгеяда халкъны ётмек бла жалчытыр чакълы мирзеу 

болгъаныны юсюнден ИТАР-ТАСС-ны корреспондентине 

республиканы эл мюлкюню министри Юрий Петров бил-

диргенди. 

«Быйыл биз кюзлюк мирзеулюк  битимлени 76 минг 

гектарда, 63 минг гектарда, будай эм 13 минг  гектарда 

арпа ёсдюргенбиз»,-дегенди Петров. 

Аны айтханына кёре, урлукъ заманында себилген кюз-

люк сабанла озгъан жылда чакълы бир тирлик берлик-

диле, къалгъан сабанлада уа тирлик азыракъ боллукъду 

- урлукъ себиу созулгъаныны, сууукъла эртте тюшгенлери-

ни хаталарындан бир-бир сабанлада битимле мардадан 

эсе аздыла, алай эсе, тирлик да азыракъ боллукъду, деп 

ангылатханды министр.

Петровну айтханына кёре, аз битимли кюзлюк сабан-

ланы топурагъын жангыдан жарашдырып, ол жерлеге 

чёплеуню, соя къудоруну, нартюхню урлукъларын  себиу 

болумну игилендирликди, анга озгъан жауунла да себе-

плик этерикдиле.

Муратларына жетмегендиле
Ростов областьны эл мюлк предприятиялары, озгъан 

жылдача, 8 миллион тонна мирзеу жыяргъа деген план-

ларын толтураллыкъ болмазла къургъакълыкъ къысха-

ныны хатасындан. Донну эл мюлк эм аш-азыкъ министри 

Вячеслав Василенкону айтханына  кёре, озгъан жыл бла 

тенглешдиргенде, тирлик 25-30 процентге аз боллукъду, 

кёп мюлклю жаз башында сабанлагъа озгъан жылда бе-

рилгенден эсе иги да кёп семиртгичле берген эселе, битеу 

агротехника ишлени да заманларында этген эселе да, хауа 

болумла ол ишлени тынгылы бардырыргъа чырмаулукъ 

этип тургъандыла.

Ол къыйын хауа болумланы кезиуюнде мирзеулюк 

битимлени 83, 6 минг  гектарыны - 2,8 проценти абериге 

жарамазча болгъандыла. Битеу алып айтханда, мирзеулюк 

эм мал ашлыкъ битимледен 200 минг гектар чакълысы 

къуругъанды. Василенкону айтханына кёре, регионда 

быйылгъы боллукъ тирликни жаланда 5 процентине стра-

хование этилгенди. 

Озгъан жылда Ростов область мирзеулюклени тирли-

клери жаны бла, Ставрополь эм Краснодар крайладан 

сора, ючюнчю жерни бийлеген эди.

Каспийде - аскер-тенгиз юйрениуле
Юг аскер округну пресс-службасыны таматасы пол-

ковник Игорь Горбуль ИТАР-ТАСС-ны корреспондентине 

билдиргенине кёре, Каспийде бир бёлек кеме къауум-

ланы къатышыулары бла уллу аскер - тенгиз юйрениуле 

башланнгандыла. 

«Юйрениулеге суу башында жюзюучю  флотилияны 

15 кемеси, катери эм жалчытыучу кемелери бла 300 тен-

гизчи къатышадыла»,- дегенди ол. Аны айтханына кёре, 

артиллериялы катерлени эм тральщиклени экипажлары 

миналагъа къажау кюрешни эм рейдде тохтап тургъан 

кемелени къоруулау ишлени къурарыкъдыла эм бардыр-

лыкъдыла. Кемелени эки къаууму душманны хауадан 

чабыууна къажау биригип сюелликдиле, условный душ-

манны самолётларына эм кемелерине от ачарыкъдыла»,-

дегенди Горбуль. Аны айтханына кёре, юйрениулени 

кезиуюнде флотилияны тральщиклери контроль эм 

тасхачы ишлени бардырлыкъдыла, минала излерикдиле, 

тапханларын жокъ этерикдиле. 

«Аланла» деген операны  премьерасы 
Шимал Осетияда «Лариса Гергиевада къонакъда» де-

ген фестивальны чеклеринде осетинли композиторланы 

музыкаларына кёре салыннган «Аланла» деген операны 

премьерасы болгъанды. Аны юсюнден ИТАР-ТАСС-ны 

корреспондентине Шимал Осетияны Культура министер-

ствосунда билдиргендиле.

Операны 20 жыл мындан алда Ацамаз Макоев жазгъан 

эди. Энди уа Владимир Гутновну сюжетине кёре,  аны 

осетинли сценада Анатолий  Галаовну постановкасы бар-

дырылгъанды. Спектакльге Марийинск театрны, миллет 

Къырал филармонияны эм Дюгерли драма театрны 50 

чакълы бир артисти къатышады. Музыкантлагъа осетин-

ли жаш дирижёр Заурбек Гугкаев башчылыкъ этгенди. 

Ол къысха кезиуню ичинде Россейни алчы оркестрлери 

бла да ишлегенди. Артистлеге кийимлени премьерагъа 

деп Марийинск мастерскойлада эм Шимал Осетияны 

опера эм балет театрыны кийимле тигиучю цехлеринде 

хазырлагъандыла.

Тёгерекге жарыкълыкъ 
жайгъандыла, къууат салгъандыла

Журналистлени сёзлерин 
не заманда да сакълагъ-
анларын белгилеп, мындан 
ары да алагъа саулукъ, 
жангы хорламла тежегенди 
Каноков. 

Ингирде артыкъ эс ве-
теранлагъа бурулгъанды. 
Ала республикалы радио 
бла телевиденияны мур-
дорун къурагъанлары кёп 
кере чертилгенди, аланы 
суратларын, видеоматери-
алланы да кёргюзтгендиле. 
Жарсыугъа, аладан кёбю-
сю кетгенди жашаудан. 
Ол адамланы: Жеттеланы 
Мустафирни, Владимир Ду-
дуевни, Хапаланы Огъурлу-

Республиканы биргесине 
айныгъандыла

Жангы музейде
сейирлик экспонатла

Ахыры. Аллы 1-чи бетдеди.

Концертни ахырында  жаш 

адамла барысы да, сах-

нагъа чыгъып, студент жаз 

башыны гимннин жырлагъ-

андыла. Ызы бла Россейни  

Жаш тёлю эм сабий бири-

гиулерини миллет советини 

келечиси Ольга Павлова,  

«Россейни Жаш тёлю со-

юзуну» жер-жерли органи-

зациясыны председатели, 

КъМР-ни  Парламентини 

Бюджет эм налогла жаны 

бла комитетини председате-

лини орунбасары  Шауала-

ны Илияс, «Россейни Жаш 

тёлю союзу» Битеуроссей 

жамауат организацияны  

Хар замандача, файдала-
ны асламын (90  процентин) 
тёрт налог къурагъанды, ол 
санда акцизле, предпри-
ятияланы мюлклерине бла 
ырысхыларына эмда адам-
ланы хакъларына налогла. 
«Бюджетге 61 миллион сом 
жыйылмай къалгъанды, 
ол санда налогладан 60 
миллион сом», - дегенди 
министр.

Къоранчла 3,7 миллиард 
сом болгъандыла.  Ол а 
жылны план кёрюмдюле-
рини 17 проценти тенгли 
бирди. «Болсада битеу со-
циальный борчланы тол-
тургъанбыз – айлыкъ хакъ, 
пенсияла, пособияла зама-
нында тёленнгендиле. Асла-
мында капитальный салым-
ла толтурулмагъандыла. 
Ол а конкурсла заманында 
бардырылмагъанлары бла 
байламлыды», - дегенди  
Бишенов.

Министрге соруула да 
бар эдиле. Депутат Не-
сутулов РФ-ни Эл мюлк 
министерствосу КъМР-ни 
Правительствосу бла ке-
лишим этгенин, анга кёре,  
республика буз уруугъа 
къажау  ракетала сатып 
алыргъа ахча бёлюрге ке-
реклисин эсгертгенди. «Бу 
кезиуде буз уруула къуруда 
болуучудула. Ма кесигиз 
да кёрдюгюз, бу кюнледе 
районланы асламында буз 
уруп, тирлик жараусуз бол-
гъанды. Ракетала алыргъа 
ахча нек табылмайды», 
- дегенди. Бишенов ахча 
бёлюнюрюгюн, сауут ючюн 
былтыр жыйылгъан борч да 
тёленнгенин айтханды. 

Чеченланы Ануар а от-
лукъ-энергетика, жашау 
журт-коммунальный, жаш 
тёлю политика, башха бё-

Субъектни башчысын халкъ 
къол кётюрюп сайларыкъды

люмледе да план кёрюмдю-
ле нек толтурулмагъанларын 
билирге сюйгенди. Азрет 
Алиевич айтханыча, ол кон-
курсла бардырылмагъан-
лары, заявкала заманында 
берилмегенлери бла бай-
ламлыды. 

Парламентарийле дагъ-
ыда КъМР-ни Конституция-
сына тюрлениуле кийирген-
диле. Ол а  федеральный 
законлагъа тийишлиликде 
энди субъектлени башчы-
ларын халкъ къол кётюрюп 
сайларыгъы бла байлам-
лыды. 

Андан сора да, «КъМР-
ни Конституция сюдюню 
юсюнден» республикалы 
закон да тюрлендирилгенди. 
Сюдню башчысы Геляхланы 
Абдуллах билдиргенича, аны 
къаууму бир адамгъа кёбей-
тиледи.

Законла чыгъарыучу ор-
ганны регламенти да тюр-
лендирилгенди.   Анга кёре, 
энди депутатланы каникул-
ларыны  кюню Парламентни 
сессиясыны ахыргъы пленар 
жыйылыуунда тохташдыры-
лады. Жууаплы комитетни 
башчысы Зайрат Шихалиева   
быйыл  каникуллагъа 29-чу 
июньда кетерге, кюз арты 
сессияны уа 27-чи августда 
башларгъа предложение 
этгенди.    Алай Чеченланы 
Ануар жаз башы сессияны 
2-чи июльда бошап,  кюз 
арты сессияны уа 30-чу ав-
густда башласакъ иги бол-
лукъду, дегенди.  Депутатла 
анга тутхучлулукъ этгендиле. 

Депутатла бир-бир феде-
ральный законлагъа кесле-
рини эсгертиулерин къабыл 
кёргендиле. Жыйылыуну 
ахырында ала РФ-ни Пенсия 
фондуну КъМР-де бёлюмю-
ню былтыр ишини итогларын 
сюзгендиле. 

ТИКАЛАНЫ Фатима. 

Токумаланы Лейля бла 
Аслан Карданов.

жангы технологияла «тю-
зюнлей эфир» къураргъа да 
онг бередиле. Ол ингирде да 
бар эди аллай амал. Залда 
ишлеген Наталья Булат бар-
дыргъанды аны. Журналист 
бла байламлыкъда болгъан 
Геккиланы Казбек бла За-
лина Суанова бюгюннгю 
«жангылыкъланы» бетин 
кёргюзтгендиле. 

Юбилейде ,  айхай  да , 
къонакъсыз да болмайды. 
Баш холдингни таматасыны 
орунбасары Руслан Хамаев 
«Россия 1» каналны тамата-
сы Олег Добродеевни атын-
дан коллегаларын алгъыш-
лагъанды. Жаланда ахшы 
хапарла билдире туругъуз, 

дегенди. Дагъыда Адыгеяны, 
Север Осетия – Аланияны, 
Астраханьны, Къазанны, 
Дагъыстанны,  Къарачай 
– Черкесни, Чеченни, Ингу-
шетияны, Волгоградны теле-
виденияларыны башчылары 
да  чыкъгъандыла сахнагъа. 
Ала да бизни журналистлеге 
жетишимле тежегендиле. 

ГТРК «Къабарты – Макъ-
ар» телерадиону директору 
Людмила Казанчева бу бай-
рамны къураргъа болуш-
ханы ючюн республиканы 
Башчысы Арсен Каноковха 
ыразылыгъын билдиргенди. 
Ветеранлагъа айланып, сиз 
жол кёргюзтюп кетген эдигиз 
да, аны бла барабыз, деген-

ди. Сора баш холдинг дай-
ым да алгъа къайгъырып, 
транспортну, камераланы, 
компьютерлени тапдырып 
тургъаны ючюн да ыспас 
этгенди. 

Байрамгъа келгенлени 
«Солнышко» сабий ан-
самбль,  «Кабардинка» 
академиялы тепсеу ан-
самбль, «Амикс» жыр те-
атр, Мухадин Кумахов, 
Жаникаланы Элдар эм 
башхала тепсеулери, жыр-
лары бла да къууандыр-
гъандыла.

САРАККУЛАНЫ Асият.
Суратланы МАМАЙЛАНЫ 

Алий алгъанды. 

республикада, къыралда, 
дунияда да бола тургъан 
ишледен хапар билдирип 
турасыз, аны ючюн сау бо-
лугъуз деп, Уяналаны Казим 
республиканы Башчысыны, 
Парламентни эм Правитель-
ствону атларындан жазыл-
гъан алгъышлау къагъытны  
окъугъанды.

Грамоталаны, саугъаланы 
да  республиканы Парламен-
тини келечиси Татьяна Хаш-

хожева, культура министри 
Руслан Фиров, жаш тёлюню 
министри Султан Хажироко, 
«НОТР» телекомпанияны 
генеральный директору Вла-
димир Вороков, КъМР-де 
Наркоконтрольну  келечи-
си да бергендиле. Къор-
къуусузлукъну федеральный 
службасы уа телекомпанияны 
музейине деп эрттегили кино-
камераладан бир ненчасын 
саугъа этгенди.

Беслан Холодов а Къабарты-
Малкъарны ГТРК-сы регионда 
бек игиге саналгъанын черт-
генди эм мындан ары да ол 
жетишимлерин керелей бары-

рын сюйгенин билдиргенди.
Ол кюн грамоталагъа 

телевиденияда бла радио-
да ишлеп тургъан кёп адам 
тийишли болгъанды, ол 
санда Герийланы Сафар, 
Герийланы Асият, Гула-
ланы Жаннета, Уяналаны 
Фатимат, Аслан Мамхегов, 
Беслан Суйдимов эм  баш-
хала. Компанияны дирек-
тору Людмила Казанчева  

Шахмырзаланы Халитге 
бла Заур Гедуевге «КъМР-ни 
сыйлы журналисти» деген 
ат аталгъанын билдирген-
де, залда олтургъанла  тол-
къун къарсла бла ыразы-
лыкъларын билдиргендиле. 

Къууанчлы жыйылыудан 
сора къонакъла, къонакъ-
байла да Профсоюзланы 
къаласында телевидени-
яны юбилейине аталгъан 
концертге къараргъа бар-
гъандыла.

ХОЛАЛАНЫ Марзият.
СУРАТДА: залда экспо-

натла сейирликдиле.
Сурат авторнуду. 

ну, Будайланы Магометни, 
Кучменланы Жанусяны, 
Гочияланы Сагъытны эм 
башхаланы да суратларын 
кёргюзтгенлеринде, зал 
ёрге къопханды. Кёп жылны 
телевидениягъа, радиогъа 
да таматалыкъ этип тур-
гъанланы да атларын уллу 
хурмет бла сагъыннгандыла 
мында. 

Республикалы радиону 
юсюнден сёз барса, Совет 
жыллада анга тынгылагъ-
анла бек алгъа Созайла-
ны Илиясны бла Татьяна 
Шидакованы ауазларын 
эсгередиле. Алагъа «алтын 
ауазлыла» деп да бошдан 
айтмагъандыла. Сабыр – 
сабыр сёлеше, хар кимге 
энчи айтханча, жетдирген-
диле ала сёзлерин. Байрам-
да ала экиси да, бирге ол-
туруп, ингирни бир кесегин 
да бардыргъандыла. Созай 
улу: «Алгъын, иги заманла-

да кибик»,- дегенинде, бир 
кесек мудахлыкъ да алгъан 
эди жюреклени. 

Ол заманда хар ишчи 
адамны кюню радио бла 
бирге башланнганды. Анга 
шахарлада, элледе, узакъ 
тау жайлыкълада, тюзледе 
тынгылагъандыла. Радио 
Уллу Ата журт урушдан сора 
жылланы белгиси эди де-
сек, ётюрюк болмаз. Чам 
бериулени,  концертлени 
ашыгъып сакълап тургъан-
дыла. Шидакова энди «жан-
гылыкъланы» бардырыу хал 
тюрленнгенин, журналистле 
терк- терк сёлешгенлерин, 
аланы сёзлери къургъакъ 
болгъанын да айтханды. 

Къабарты – Малкъарда 
телевидение да ишлеп баш-
лагъанда уа, республика иги 
да алчы болгъаны ачыкъ-
ланнган эди. Муну бла бай-
ламлы уа «каналны бети» 
деген сёз тутуш да туугъ-

анды. Бизде да бар эдиле 
аллай журналистле, ким 
да сукъланырча. Владимир 
Лунёв, Токумаланы Лей-
ля, Лариса Макоева, Роза 
Шогенова хар къараучуну 
ахшы сёз нёгери, ышаннгы-
лы адамлары болгъанлай 
къалгъандыла. 

Токумаланы Лейля бла 
Аслан Карданов да, ингирде 
телевиденияны ахшы жыл-
ларын эсгерип, даулашла 
къызгъанларын, ала дан 
сора аламат бериуле ту-
угъанларын билдиргенди-
ле. Керти да, ол жыллада 
алыннган бериулеге, кон-
цертлеге кёз алмай къарап 
турлугъунг келеди. Къаллай 
жырланы, жырчыланы сакъ-
лагъанды телевидение биз-
ге! Аланы санында «Нальчик 
кечеле» энчиди. Жеттеланы 
Мустафирни бла Макытла-
ны Сафарны жырларын, 
ма лкъарлыла дан  сора , 
оруслула, къабартылыла да 
жырлагъандыла. Байрамда 
андан юзюкню кёргюзтген-
леринде, зал анга къызыу 
къарсла бла тюбегенди. 

Сёзсюз, телевидение жур-
налист кадрланы хазырла-
угъа да къыйын салгъанын 
белгилерге тийишлиди. Бу-
сагъатдагъы культураны 
бла СМИ-ни башчылары 
Руслан Фиров бла Мухадин 
Кумахов къараучуну эсин-
дедиле. Мында къанатлары 
къатып, Москвада, башха 
уллу шахарлада ишлегенле 
да бардыла. Ала бла да бай-
ламлыкъны юзмей, ингирде 
ол жашланы бла къызланы 
алгъышлау сёзлерине да 
тынгылагъандыла. 

Бусагъатдагъы техника, 

келечиси Анастасия Мах-

накова, КъМР-де  фести-

вальны къурау комитетини 

члени Алийланы Магомет  

жууукъ тыш  къыралланы  

башчыларына делегация-

ларын бери жибергенлери 

ючюн эмда келген жаш 

адамлагъа  ыспас этгенди-

ле. Илияс а студентле бизни 

республикагъа жюрек жы-

лыуларын келтиргенлерин 

чертгенди. Ольга Павлова уа  

шуёхунга айтырынг  бар эсе, 

акъыллы сёзле излей турма 

да, жюрегинде болгъанны 

айтып къой деп, жаш адамла 

жарыкълыкълары бла тёге-

рекни бютюн къууатлы этген-

лерин,  Къабарты-Малкъар 

Республикада жашауну кеси 

кёзлери бла кёргенлерин, 

алай бла мында халны дурус 

билгенлерин да юйлерине 

барсала айтырыкъларына  

ишекли болмагъанын айт-

ханды.

Магомет Алиев а фести-

валь бошалырын сюйме-

генин чертгенди. «Аны 

мындан ары да бардыра 

турургъа керекди. Бери 

Россей Федерацияны, жуу-

укъ тыш къыралладан кел-

ген жаш адамла  Кавказ 

эмда Къабарты-Малкъар  

къаллайла болгъанларын 

кеси кёзлери бла кёрген-

диле, ала мындан ары да 

бери солургъа неда бир 

башха жумушлары болуп 

келирге тебиреселе, экили 

болмазла деп ышанама»,- 

дегенди. 

Концертден сора къо-

накъла "Чайка" санаторий-

ге атланнгандыла.  Анда 

алагъа, тау адетдеча, къо-

накъбайлыкъ этгендиле,  

шишликле, таулу шорпа, 

хычинле, айран, плов  бла 

сыйлагъандыла. Фести-

вальгъа къатышхан битеу 

коллективлеге грамотала, 

дипломла, саугъала да 

бергендиле.

                                                  

ДАЛХАТЛАНЫ Марзият.

ПРОБЛЕМА

Саулукъ

ЭСГЕРИУ

Ишде бек уллу жетишимлери 
бла айырмалы болгъанлагъа 

СССР-ни Баш Советини Президиу-
муну Указы бла 1938 жылда Социа-
лист Урунууну Жигити деген сыйлы 
ат тохташдырылгъан эди. Урунууну 
Жигити деген ат аталгъанланы 
араларында малкъарлы жашла 
бла къызла да болгъандыла. Алай 
бу сыйлы атны алгъан биринчи 
таулу уа Келеметланы Исмайылны 
жашы Шохайыпды (1897-1952 жж.). 
Халкъыбыз, кёчгюнчюлюк ню кези-
уюнде 1948 жылында окъуна Келе-
мет улуну ёшюнюнде «Оракъ бла 
Салта» майдал жылтырагъанды. 

Къазахстанны Джамбул обла-
стыны Мерке районуну «Мерке» 
совхозунда чюгюндюр ёсдюрген 
звеногъа башчылыкъ этген Шо-
хайып чюгюндюр бахчалада ишни 
механизациялауну бек алгъа баш-
лагъан адам эди. 1947 жылда аны 
звеносу хар гектардан 830 центнер 
бал туз чюгюндюр алгъанды. Ары 
дери аллай кёрюмдюге бир киши 
да жеталмагъанды. Бу кюнледе 
ол жигит адамыбыз туугъанлы 115 
жыл болады.

Кёчюрюлген халкъланы арала-
рында Социалист Урунууну Жигити 
деген сыйлы атны биринчи болуп 
малкъарлы жаш Келеметланы 
Шохайып алгъаны да анстан тюй-
юлдю.

Тау бийледенсиз деп, 1930 жыл-
лада Келеметланы тукъумуну къа-
дарын бушуулу этген эди совет 
властьны НКВД-сы. Шохайыпны 
атасы Исмайыл хажи Тёбен Че-
гемден эди. Муслийман жерлеге 
барып, хаж къылып келген адам 
революциядан сора мюлкюн жар-
лылагъа юлешгенди. Болсада ол да 
къорууламагъанды аны репрессия-
ладан. Революциядан сора кёрген 
ол къадар зорлукъну кётюралмады 
аны жюреги. Исмайылны Тёбен 
Чегемде асырагъандан сора юй-
дегиси Кючюкланы Хабийбат са-
бийлери бла Барамтагъа (шёндюгю 
Вольный Ауул) кёчеди. Жюрек 
къыйыны, зорлукъ аны кючюн терк 
алады, саулугъун седиретеди. Ха-
бийбатны Барамтада асырайдыла. 
Сегиз сабийни ёсдюрген атаны бла 
ананы къадарлары ачы эди.

Республикада уа, «халкъны 
жангы душманларын» излеп, 

репрессияла жангы кюч алып 
башлайдыла. Аталары ауушхан-
дан сора уллу юйюрню ауурлугъу 
абаданлары Шохайыпны боюнуна 
тюшеди. Аны ызындан туугъан 
эдиле Хафисат, Мадина, Магомет, 
Зуфар, Махмут, Исхакъ, Ахмат.

Бюгюнлюкде бу уллу юйюрде 
туугъанладан жаланда ючеулен-
диле сау-эсен тургъан. Зуфарны 
аскерде, Магометни уа 1937 жылда 
таубий тукъумдан болгъаны ючюн 

-Магомет, мен билгенликден, 
айтхылыкъ ауур атлетибиз 
Аккайланы Хажи-Мурат ары 
барлыгъы белгилиди, баям, 
анга олимпиадачы деген атны  
бюгюн окъуна берирге боллукъ 
болур…

-Сёзсюз. Алгъаракълада Са-
ранск шахарда ауур атлетикадан 
Россейни Олимпиаданы аллын-
да чемпионаты болгъанды. Аны 
эсеплерине кёре къыралны жый-
ымдыкъ командасы къураллыкъ 
эди. Алай анга не Хажи-Мурат, 
не Башкъортостандан Дмитрий 
Клоков къатышмагъандыла. Нек 
дегенде ала дунияны ахыр чем-
пионатындан ахшы кёрюмдюле 
бла къайтхандыла. Ала экиси да 
Олимпиадагъа хазырланадыла, 
ол себепден башха эришиулеге 
хазна бармайдыла.

Былайда чертирге керекди, 
Хажи-Мурат спорт бла кюрешип 
башлагъанлы турнирлеге тири 
къатышып тургъанды. Алдагъы 
Олимпиада оюнладан сора ол 
башха ауурлукъ категориягъа 
кёчгенди. Андан бери Россейни 
кубогунда, Европаны эм Фран-
цияда  ётген дунияны чемпио-
натларында хорлагъанды. Ол 
бусагъатда жарау этген кезиуюн-
де дунияны рекордларындан да 
озгъан ауурлукъланы кётюреди. 
Лондонда аны ауурлукъ кате-
гориясында къызыу эришиуле 
барлыкъдыла, ол анда да аллай 
жетишимле кёргюзтсе, иги бол-
лукъ эди.

- Олимпиадада саугъала 
ючюн ким кюреширикди?

-Биз билгенликден, беш атлет. 
Хажи-Мурат, Дмитрий, сора 
Белоруссиядан, Польшадан бла 
Ирандан спортсменле. Алай 
быллай эришиуледе неда болур-
гъа боллукъду, ол себепден аны 
юсюнден шарт айтыргъа алыкъа 
эрттеди. 

- Европаны чемпионатында 
Тырныауузчу спортчу Аслан 
Бидеев (94 кг.) саугъа жерни 
алгъан эди. Ол а Лондоннга бар-
лыкъланы санына киремиди?

-Бу ауурлукъ категорияда 
Олимпиадагъа къатышыргъа 

Тау элледе мал тутхан тынч 
болмагъаны кимге да белгили-
ди. Къыйынлыкъ бла ёсдюрген 
малынгы биреу урлап кетсе уа, 
ачыу тиймей къалай къалсын? 
Эллерибизде уручула кимле бол-
гъанларын кёпле биледиле, алай 
таулучулукъну хатасындан башха-
ны малын урлап сатханла жууапха 
тартылмай къаладыла. 

Мындан бир ненча жыл алгъа 
Огъары Малкъарда аллай бир 
мал урлаучу къарындашымы 
бичакъ бла сегиз кере уруп, къа-
ны саркъа тургъанлай, орамда 
къоюп кетген эди. Алайда жаш-
ладан болушлукъ этерге бири да 
кюрешмегенди. Андан сора, элни 
жамауаты жыйылып, мал урлаучу-

Шохайыпны бахчалары
ёлтюргендиле. 1950 жыллада, 
эки жылны ичинде, Къазахстанда 
тапхандыла къабыр юлюшлерин 
Махмут, Шохайып, Хафисат эм Ма-
дина. Алай бла совет власть берген 
палахланы хатасындан Келеметла-
ны жаланда бу юйюрлери угъай, 
тукъумлары окъуна жокъ болууну 
чегине жетгенди.

1930 жыллада башланнган 
къанлы репрессияла юйюрлерине 
къаллай къара кюнле келтирлигин 
Шохайып алгъадан да ангылагъ-
ан эди. Аны себепли, эгечлерин, 
къарындашларын да алып, ол, 
чыракъны жандыргъанлай къоюп, 
кече бла ата юйюнден Дагъыстанны 
Буйнакск шахарына кетеди. Аны 
биргесине жаланда Зуфар бла 
Магомет жокъ эдиле. Зуфарны аз 
алгъаракъ аскерге алгъан эдиле да, 
ол анда сунмай тургъанлай ёледи. 
Аны бюгюн да сылтауу белгисизди. 
Магомет а юйдегиси Тайбат, жашы 
Сайдулла, къызы Лиза эм экиге 
айланнган эгечи Ёлмезхан бла 
Нарсанада букъгъан эди. Бий тукъ-
умданса деп, аны бир кере тутуп, 
азап сынатханларын ол унутмагъан 
эди. Алай НКВД-чыла аны мында 
да табадыла. Нальчикге алып келе-
диле да, следователь Келеметланы 
Магометни, кулакса, мюлкюнгю 
букъдураса деген болмачы сылта-
уланы айта, эрикгинчи тюеди. Алай 
бла жоюлады Магомет.

Бу юйюрню Буйнакск шахар-
гъа кетгенлери да тапмадыла 

тынчлыкъ. 1935 жылда аланы Орта 
Азиягъа сюредиле. Тогъуз жылдан 
а кёчгюнчюлюк зорлугъун сынагъан 
малкъарлыланы арасында Шохай-
ып ёлген къарындашы Магометни 
юйюрюн Акмолинский темир жол 
станциясында табады. Меркеде 
совхозну директору бла къазахлы 
комендант болушуп, Шохайып Маго-
метни юйюрюн кеси болгъан жерге 
келтиреди.

Тёрт кере юйдегили болгъан 
Шохайып аталыкъ къууанчын сы-
намагъанды. Бир юйдегиси бла 
да айырылмагъанды. Ала къысха 
ауруп ёле эдиле. Тёртюнчю юй бий-
чесин Шохайып сюргюнде алгъан 
эди, ала бла къоншулукъгъа тюшген 
къарачайлы Къоджакъланы Мус-
саны Рабийгъат атлы ариу къызын. 
Рабийгъат эрини къарындашы Ма-
гометни сабийлерине кесиникилеге-
ча къарагъанды. Шохайып ауушуп, 
беш жылдан сора ол, 1957 жылда 
Къарачайгъа кёчюп, жууукълары-
ны арасында Нарсанада жашап 
тургъанды. Ахыр кюнюне дери эри 
Шохайыпны саугъаларын, багъа-
лап, уллу хурмет бла сакълагъанды.

Сабыр акъыллы, оюмлу, иш 
кёллю, къураучу хунери да 

болгъан Шохайыпха «Мерке» со-
вхозну башчылары уллу хурмет эте 

эдиле. Ол кёчгюнчюдю, таубийди 
деп къарамагъандыла анга мында. 
Аны себепли кёчгюнчюледен энчи 
звено къурайым дегенде, ыразы 
болуп къалгъан эдиле. Юйюрю да 
-эгечлери, къарындашлары, ала-
дан туугъанла да - аны звеносун-
да эдиле. Урушну от жолларында 
сермешген, немислилеге жесирге 
тюшген Махмут да къарындашыны 
звеносунда ишлей эди.

Артыкъ уллу билими болмагъ-
ан Шохайып эл мюлк техниканы, 
агротехниканы, алчы сынауланы 
юслеринден китапланы, кече-кюн 
демей, окъуп, алчыланы ишлери 
бла шагъырейленип, билимин, 
ангылауун ёсдюреди, китапладан, 
алчыладан юйреннген амалланы 
ишге сингдиреди, къысха заманны 
ичинде ишде алгъа ахшы атламла 
этеди. Кеси къурагъан звено  бла 
биринчи жылда окъуна, бир за-
манда да болмагъанча, бай тирлик 
ёсдюреди эм аны, башхаладан 
болушлукъ излемей, къоранчсыз 
жыяды. Звенону членлери ол жыл 
барысы да багъалы саугъала бла 
саугъаланадыла, Шохайыпны сура-
ты уа чюгюндюр ёсдюрюучюлени 
алчыларыны аллеясына салынады. 
Аллай жетишим звенону кесин да 
кёллендиреди.

Совхозда уа аны юлгюсю бла 
механизацияланнган звенола 

къураладыла. Аны иш сынауу бла 
шагъырейленирге къоншу мюл-
кледен, районладан, областьдан 
да келип башлайдыла. Совхозну ол 
замандагъы директору Полодов эм 
баш агроному Бабкин бал туз чю-
гюндюр ёсдюрюучюлени арасында 
Шохайыпны иш сынауун кенг жаяр 
ючюн, уллу къыйын салгъан эдиле, 
хар не жаны бла да алчы звеногъа 
болуша эдиле.

1947 жылны февраль айында 

Коммунист партияны Ара Комитети 
кезиулю Пленумунда уруннган-
ланы, тозурагъан халкъ мюлкню 
аягъы юсюне терк салыр ючюн, 
къаты ишлерге чакъырады. 

Бир бирге эгизлеча ушагъан кюн-
ле. Эрттен къарангысындан ингир 
аласына дери созулгъан ишчи 
кюнле, минуту бошуна кетмеген 
кюнле. Алай болса да, звенону 
адамлары эригиу дегенни билмей 
кюрешгендиле, арысала, асыры 
арыгъандан ауа турсала да, иш-
лерин къоймагъандыла... Кёпню 
кёрген устала окъуна Шохайыпны 
звеносуну бахчаларына келселе, 
сейирге къала эдиле. 

Хар гектардан 830-шар центнер 
чюгюндюр! Урунууда болдургъан 
уллу жетишимлери эм бал туз чю-
гюндюр ёсдюрюуде алчы сынауну 
кенг жаяргъа кёп къыйын салгъаны 
ючюн Келеметланы Исмайылны 
жашы Шохайыпха Социалист 
Урунууну Жигити деген сыйлы ат 
аталады, «Оракъ бла Салта» алтын 
майдал бла бирге Ленинни ордени 
да бериледи. Звенону къалгъан 
адамлары да ол жыл орденле бла 
саугъаланнган эдиле.

Аны таныгъанла Шохайып тау-
кел, ышаннгылы, базыныулу, 

бир ишден да артха турмагъан, 
адепли, ариу къылыкълы адам 
эди, дейдиле. Аламат лакъырдачы 
да болгъанды. Туугъан журтуна 
къайтыргъа, Малкъарны тауларын 
бир кере окъуна къарап кёрюрге 
термилгенди. Алай къабыр юлюшю 
киши жеринде болгъанды. 1952 
жылда аякъ бармагъы ауруйду, 
ызы бла уа саулай буту да. Гангре-
наны тыяр мурат бла Шохайыпны 
бутун кеседиле. Алай анга ол да 
болушмагъан эди...

Меркеде Келеметланы Шохай-
ыпны бюгюн да унутмагъандыла, 
атын уллу сюймеклик бла айта-
дыла. Аны звеносуну ол жыллада 
бахчалары болуучу жерлеге «Шо-
хайыпны бахчалары» дейдиле.

Халкъны бек къыйын, абызыра-
улу жылларында аллай даражалы, 
сыйлы атны малкъарлыланы ичин-
де биринчи болуп алгъан Келемет 
улу Шохайып болгъанын унутмаз-
гъа керекбиз. Алай, республиканы 
къой, Малкъарда окъуна бир элде 
аны атын жюрютген не орам, не 
школ жокъду. Аны саугъалары, 
документлери да Малкъарны 
Долинскедеги Мемориал-музей-
инде сакъланыргъа керекдиле. 
Келеметланы Шохайып, жашауу 
бушуулу болгъан эсе да, урунуу-
да жетишимлери, бийик къырал 
саугъалары бла да миллетибизни 
тарыхын махтаулу, ёхтемли да 
этгенди.

БИТТИРЛАНЫ Аминат.

Лондоннга ким барлыкъды?
Лондонда Олимпиада оюнла башланыргъа алай кёп заман 

къалмагъанды. Ары бизни республикадан да эм кючлю спор-
тсменле барлыкъдыла. Аланы араларында Элбрус районну 
келечилери да бардыла. 

Россейни жыйымдыкъ командасыны санында ким эриши-
ригин, бийик даражагъа къайсы жерлешибиз чыкъгъаныны 
юсюнден бизни корреспондетибиз районну Жаш тёлюню 
ишлери, физкультура эм туризм жаны бла комитетини баш-
чысы, РФ-ни сыйлы тренери Жаппуланы Магомет бла ушакъ 
бардыргъанды. 

жаланда Краснодар крайдан 2010 
жылда дунияны чемпиону Алек-
сандр Ивановну бла Татарстандан 
Россейни озгъан жылда чемпи-
ону Андрей Димановну онглары 
барды. Бидеев - жаш спортчу, 
кеси да башха ауурлукъ катего-
риягъа кёчгенди. Ол ахшы умутла 
туудургъан жаш адамладан бири-
ди. Алай дагъыда бирси фахмулу 
спортсмен Мартин Сабанчиевни 
(105 кг.) юсюнден айтыргъа бол-
лукъду. Ол 2011 жылда Европаны 
жаш тёлю чемпионатында экинчи 
жерни алгъан эди. 

Дисквалификация ючюн талай 
заманны эришиулеге къатышмай 
тургъан Василий Половниковну 
да унутургъа жарамаз. Экинчи 
жылдан башлап ол да турнирлеге 
барлыкъды. Битеу ол заманны 
ичинде спорт бла кюрешип тур-
гъаны себепли Василий ахшы 
формадады. Жарсыугъа, ахыр 
жыллада къыралны жыйымдыкъ 
командасына кандидат Геккила-
ны Таукъанны саулугъуна чып кёп 
кере тюшгенди, аны сылтауундан 
ол Россейни чемпионатында дом-
макъ майдалны алгъан эди. 

- Олимпиадагъа грек-рим ту-
тушуудан спортсменибиз Заур 
Курамагомедов къатышырыкъ-
ды деп, таукел айтыргъа бол-
лукъмуду?

-Заурну юсюнден айтханда, 
бек биринчи, ол баргъан эриши-
улеринден биринчи неда саугъа 

жерлени алмай къайтмагъанын 
чертирге керекди. Къыралны 
ахыр эки чемпионатында хор-
ламлары, озгъан жыл дунияны 
чемпионатында саугъа жери 
бла ол Россейни командасына 
Олимпиадагъа 60 килограмм 
ауурлукъ категорияда эриширге 
жолну ачханды. Баш тренер 
Гоги Когуашвили белгилегенича, 

Курамагомедов жыйымдыкъ 
командада биринчиди, жети-
шимле да бек алгъа андан 
сакълайбыз.

- Районда жууукъ заманда 
атларын айтдырырча жаш 
гёжефле бармыдыла?

-Бек умутландыргъан спор-
тсменлерибизден бири Ба-
шийланы Махмутду. Ол РФ-
ни юниор биринчилигинде, 
талай башха бийик даражалы 
турнирледе да ахшы кёрюм-
дюле болдургъанды. 84 кило-
грамм ауурлукъ категорияда 
алчыды. Экинчи жылдан жан-
гы Олимпиада кезиу башла-
нырыкъды, Махмут да анга 
хазырланып тебирерикди. 
Жансуйланы Керимни да 

белгилерге тийишлиди. Ол юни-
орланы араларында Россейни 
биринчилигини, Иван Поддуб-
ныйны хурметине жораланнган, 
уллу халкъла аралы турнирни 
призёруду. Аладан сора да, хор-
ламлары бла къууандырлыкъ 
спортсменлерибиз асламдыла.

- Магомет, Олимпиада оюн-
ланы программасына каратени 
къошууну юсюнден хапар эрт-
теден барады. Ол алай болса, 
ары барыргъа хазыр кандидат-
ха РФ-ни эки чемпионатында 
да алтынны алгъан Рустам 
Нахушевни санаргъа жара-
рыкъмыды?      

-Бусагъатда каратени кёп тюр-
люсю айныгъанды, ол себепден 
спортну олимпиада тюрлюсю 
деген ат ючюн аланы ичлеринде 
уллу кюреш барады. Къырал-
ны жыйымдыкъ командасыны 
тренери Сергей Криваков оюм 
этгенден, Рустам Нахушев халкъ-
ла аралы даражада жетишимли 
болур ючюн, энчи халда жарау 
этерге керекди. Быйыл Россейни 
кубогу ётерикди, жыйымдыкъ 
команда да аны эсеплерине 
кёре къураллыкъды. Алай бла 
Рустамны кесин иги жанындан 
кёргюзтюрча онгу барды. 

Ушакъны Анатолий 
ТЕМИРОВ бардыргъанды.

Сурат авторнуду.

Мал урлагъанлагъа - халкъны налаты
депутаты Герийланы Руслан. 
-Жыйылыуубуз элде тууарла, 
атла, къойла урланнганлары бла 
байламлыды. Бюгюн Чегетде, 
тамбла Мухолда ненча адамны 
малы юйюне келмей къалады. 
Участка полициячы Нёгерланы 
Тимур айтханнга кёре, былтыр 200 
тууар мал тас болгъанды. Жангыз 
юч заявление жазылгъанды. Ал-
гъаракъда уа Нёгерланы Хусейни 
атлары урланнгандыла деген ха-
пар жайылды. Аланы урлагъанла 
да былайдадыла. Айтсынла эки 
жаны да жамауатха иш къалай 
болгъанын…

-Дин жаны бла уручулукъну бир 
киши да къабыл кёрлюк тюйюл-
дю,- дегенди, жыйылгъанланы 

лагъа къаллай бир налат бердиле. 
Тюз аллай жыйылыу бу кюн-

леде элни администрациясыны 
арбазында болгъанды. Бу жол 
жыйылыугъа шахарда жашагъан 
огъары малкъарлыла да келген 
эдиле.  Элни акъсакъаллары, 
депутатлары, иймамы да анда. 
Тышындан болушлукъ келмезин 
ангылап, уручуланы ачыкълауну 
жаш  тёлю кеси къолуна алгъан-
ды. 

-Бу  къыйынлыкъгъа жарсыгъ-
анла былайгъа жыйылгъанбыз,-
деп башлагъанды сёзюн элни 

алларында сёлеше, элни иймамы 
Нёгерланы Ахмадия хажи. - Уручу-
ну бармакъларын, ол неди, къолун 
да кеседиле. Алай биз ол затны 
эталлыкъ тюйюлбюз. Таулучулукъ 
бла да аманлыкъчылыкъны къой-
дураллыкъ тюйюлбюз. Бир бирге 
жууукъ жетмеген жокъду. Аны 
себепли не уллу хата этселе да, 
гудучулагъа кечебиз. Алай ала да 
тохтамайдыла. Урлагъан уялмай-
ды, малсыз къалгъан а уялгъан 
этеди. Хата этгенни, башын жабып 
турмай, межгитде, дууада болсун, 
бу осал иш бла кюрешгенлени 

айтыргъа керекбиз.
Кеси оюмларын элни акъсакъ-

аллары Гузойланы Хажи-Мурат, 
Мамайланы Абу, Жылкъыбайланы 
Абусалам да айтхандыла. Малла 
урларгъа къатышханлагъа Т.Б бла 
Н.А эмда М.М. (кеси келмегени 
себепли аны къарындашын), ала 
жамауатдан кечгинлик тилеп, 
терсликлерин женгдиргенден сора 
халкъ налат берген бу айыплы 
ишни къоймасала, элден къыстар-
гъа боллукъларын ангылатханды-
ла. У.М.-ни бауунда да тас болуп 
тургъан малны тапхандыла. Аны 

да юйюнден алып келип, энди 
урласа, не боллугъун айтхандыла.

Депутатла, маллары тас бол-
гъанла да адамланы бауларына 
кирип излегендиле. Ол рейдни ке-
зиуюнде тас болуп тургъанладан 
16 мал табылгъанды. Батталаны 
Илияс Огъары Малкъарда жаш 
адамланы 30 проценти малла ур-
ларгъа къатыша болурла деригим 
келеди, ол бек жарсыулу шартды, 
дегенди. 

Энди бу уручулукъну къойдурур-
ча бир 120 жаш айырыргъа оноу-
лашхандыла, уручуланы бырнак 
этерге, къууанчларына, бушуула-
рына да бармазгъа, суратларын, 
этген аманлыкъларын да жазып, 
школлада, межгитде да тагъаргъа 
келишгендиле. 

Жыйылыугъа къатышханла 
барысы да бир аууздан уручуну 
ёлтюрюрге, тюерге эркинлигибиз 
жокъду, алай аманлыкъны ызына 
тюшгенлени тюз жолгъа салыр-
гъа уа барыбыз да борчлубуз. Бу 
жол хата этгенлени жамауатны  
аллында кечгинлик тилегенлери 
ючюн атларын жашыргъанбыз. 
Алай элни оноууна сыйынмагъ-
анланы, жамауатха ачыкълап, 
халкъны аллында бедишден 
къутулмазча этерикбиз. Анда да 
тыйылмагъанла уа сюдлюк бол-
лукъдула, дегендиле.

Бирси элледе жашагъанла да 
огъары малкъарлыланы юлгюсю 
бла гудучуланы жолларын кеси-
уню къолгъа къаты алсала, уру-
чулукъну къурутургъа боллукъду.

МАМАЙЛАНЫ Алий.

Адамны жашауунда сууну 
магъанасы къаллай бир 
болгъаныны юсюнден меди-
цина илмуланы кандидаты, 
Халкъланы шуёхлукълары-
ны россейли университетини 
медицинада ишлегенлени 
усталыкъларын ёсдюрюу 
жаны бла нутрициология 
факультетини клиника 
кафедрасыны доценти 
Людмила Карушина оюмун 
айтханды. 

Кимге къаллай бир
Абадан адамны чархында 

40 литр чакълы бир суу бар-
ды, башхача айтсакъ, адамны 
саныны жартысы сууду. Сууну 
болушлугъу бла бизни этибиз 
клеткаларына витаминле эм 
микроэлементле тапдырылады-
ла. Суу нерваланы, жюрекни эм 
къан тамырланы ишлеулерин, 
аркъа сюекни дискаларын 
суусун зат бла жалчытады, жи-
кледе амортизациялыкъ этеди. 
Суу ашны эритирге эм адамны 
кеси керегине тап барыргъа 
себеплик этеди, бошдан айт-
майдыла: «Ичинг къатса, ач 
болгъанда, стакан бла бир суу 
ич»,- деп.

Бек башы уа - суу жашлыкъны 
шауданыды. Алимле адамны 
къартайыуу клеткалада суусун 
затны жетмегени бла тюзюн-
лей байламлыды, дейдиле. 
Адам къартая баргъаны сайын 
суусаплыкъ сезим азаяды, 
аны хатасындан адамны чархы 
къуруйду. Ма аны ючюн къар-
тайгъан адамла суусун затланы 
къаллай бир ичгенлерине эс 
буруп турургъа керекди. 

Чархыгъызгъа къаллай бир 
суу керек болгъанын тергеген 
къыйын тюйюлдю. Хар ки-
лограмм  ауурлукъгъа сутка 
сайын 30 миллилитр суу керек 
эсе, орталыкъ эсеп бла 70 ки-
лограмм чакълы бир ауурлугъу 
болгъан адамгъа 2 литр суу 
керекди. Сиз уллу санлы эсегиз, 
андан эсе кёбюрек суу ичерге 
боллукъсуз. Суу ичеригигиз 
келмей эсе, саныгъызгъа кере-
клиси чакълы сууну табакъ бла 
бир шорпа ичип неда жемишле, 
тахта кёгетле ашап табарыкъ-
сыз - алада кёпдю суу.

Сиз бек сюйген аш отбивной 
эт эсе неда семиз эт бла жа-
рашдырылгъан бутерброд эсе, 
кёз тюплеригизни кёпгенлерине 

Суу - жашлыкъны нёгериди

сейир этмегиз. Алайды да, жау-
лу бауургъа ауурлукъ этип къой-
май, бюйреклени да къыйнайды. 

Жылымы огъесе 
сууукъму

Бара тургъанлай сууну ше-
шаны башы бла уртлап-уртлап 
ичмегиз. Ол сизге тёре болуп 
къалгъан эсе, аузугъуздагъы 
рецепторла сезимликни тас 
этедиле, аны хатасындан сууса-
плыкъ сезим да азаяды. Алай 
артыкъда жыл санлары жетген 
абадан адамлада болады.

Бек игиси – кюнню бир неда 
эки стакан суу ичип башласагъ-
ызды. Сууукъ суу, ангинаны 
къозгъаргъа боллукъду деген 
къоркъуудан сора да, аш орунда 
эримеген ашны чегилеге сюре-
ди. Аны хатасындан аш орунда 
болум бузулады. Адам ичерик 
сууну температурасы  7-15 гра-
дус болургъа керекди. 

Гара сууну сюйгенле билирге 
керекдиле кюн сайын ичерге 
бир литрде 1-2 грамм тузлары 
болгъан суу иги болгъанын. 
Саулукъну игилендирирге жора-
ланнган сууланы кёп ичерге жа-
рамайды, битеу дарманладача, 
аланы  да противопоказанияла-
ры бардыла.

Нени сюесиз?
Суусапны жалчытырны бек иги 

мадары таза суу эсе да, чайсыз 
неда жемиш суусуз болаллыкъ 
болмазбыз. Анда заран жокъду. 
Чай да, жемиш суу да суусунну  
шауданларыдыла. Татлы гара 
суу эм жемиш суула уа керек 

тюйюлдюле: алада бал туз кёп-
дю, ол а семиртген этерикди, 
чархыгъызда болгъан затланы 
алышыныуларына да чырмау 
боллукъду. Сёз ючюн, бир ста-
кан татлы гара сууда 20 грамм 
бал туз барды – тёрт рафинад 
кесекчик чакълы бир.

Лайт гара суула да артыкъ иги 
тюйюлдюле. Нек дегенде бал 
тузну орунуна хайырланылгъан 
затла, адамны шытылы чегиле-
рине жабышып, суусаплыкъны 
рецепторларын ишлемезча эте-
диле. Алайды да, сиз татлы гара 
сууну не къадар кёп ичсегиз да, 
ол къадар кёп ичеригигиз келе-
ди. Андан сора да, суусаплыкъ-
ны иги кетерген ичги тюйюлдю.

Къоркъуусузлукъну 
техникасы

Кран бла келиучю хлорланн-
ган сууну саулукъгъа зараны 
жокъду, дейдиле. Алай эсе да, 
хлорну мутагенный эм канцеро-
генный къылыкълары бардыла, 
ол себепден аллай сууну хайыр-
ланырдан алгъа фильтрле бла 
тазаларгъа керекди. Фильтрле 
жокъ эселе, крандан келген 
сууну 10 сагъатны ичинде хай-
ырланмай тутугъуз. Сууну къай-
натсагъыз, хлор тылпыу бла ке-
теди деген хапар да ётюрюкдю. 
Сууну ол халда «тазалау» заран 
келтирирге окъуна боллукъду. 
Исси болгъан химия затла сууну 
бек жылытханда (къайнаргъа 
жетдиргенде) саулукъгъа бек 
осалдыла.

 «АиФ. Саулукъ» газетден. 

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Армавирде сабийлени араларын-
да каратеден «Барсны» ачыкъ кубогу 
бардырылгъанды. Анга 6-13-жыл-
лыкъ жаш спортчула къатышхан-
дыла. Эришиуде  кеси кючлерин 
Краснодар, Ставрополь крайладан, 
Къабарты-Малкъардан эм Сочи 
шахардан 300-ге жууукъ каратечи 
кёргюзтгендиле. 

Бизни республикадан ары Наль-
чикни бла Тырныауузну келечилери 
къатышхандыла. Анда кеси жыл сан-
ларында Элбрус районну Жаш тёлю-
ню ишлери, физкультура эм туризм 
жаны бла комитетини комплексли 
спорт школуну окъуучусу Тамерлан 
Мухин, нальчикчи Беслан Мизов бла 
Матвей Глещинский хорлагъандыла. 
Аланы хар бири да бешишер тюбе-
шиу ётдюрюп, аланы барысында да 
къытхандыла. Нальчикден Балаланы 
Магомет бла Руслан Молов - экин-
чиле, Кантемир Дауров бла Фархат 
Ахмедов а ючюнчюле болгъандыла.  

Амир Абулькин бла Адель Та-
троков а судьяланы хаталарындан 
тёртюнчю жерлеге чыкъгъандыла. 
Ала хорламны къонакъбайлагъа 
бергендиле. Алай бла бизникиле 
команда зачётда экинчиле болгъан-
дыла. Биринчи жерни  уа Сочиден 
келгенле алгъандыла.    

Анатолий ТЕМИРОВ. 
Суратла  авторнудула.

Нальчикде «Трудовые 
резервы» стадионда эм 
2-чи номерли от ёчюлтю-
учю бёлюмню базасында 
Федеральный от ёчюлтю-
учю службаны Къабарты-
Малкъарда бёлюмлери-
ни араларында эришиуле 
бардырылгъандыла. Би-
ринчиликде командалагъа 
тёрт дисциплиналада эри-
ширге тюшгенди.

Сочиде пауэрлифтингден 
дунияны биринчилиги бар-
дырылгъанды. Анга Элбрус 
районну келечиси Курдан-
ланы Марат да къатышхан-
ды. 19 жыллары толмагъ-
анланы араларында, 67,5 
килограмм ауурлукъда эри-

Роберт Шималгъа ссыл-
кагъа жиберилген поляклы-
ланы туудугъуду. Кесини 
тукъуму Петкевич эди. Анасы 
экинчи кере жашауун офи-
цер бла байлайды да, ол 
жашчыкъгъа кесини тукъу-
мун бергенди – Рождествен-
ский. Биринчи назмусу уруш 
жыллада басмаланнганды. 
Анда окъуна эсленнгенди 
патриот сезим. Анасы бла 
атасы кёп шахарда къул-
лукъларын бардыргъанлары 
себепли Робертге ала бла 
жер - жерге кёчерге тюш-
генди. Школну Ленинград-
да бошайды да, мураты уа 
Москвадагъы Литература 
институтха окъургъа кирирге 
эди. Ол анда окъуйду. Мында 
аны насыбы не жаны бла 
да тутханды: сюймеклигине 
тюбегенди, ахшы нёгерле, 
фахмулу шуёхла тапханды. 

Алла Киреева да инсти-
тутда окъугъанды. Жашха 
бла къызгъа да 21 -шер жыл 
болгъанда, ала юйюр къу-
райдыла. Алла поэтни жан-

Россейни Жууапха тартыл-
гъанланы терсликлерине жо-
лукъдурууну Федеральный 
службасыны КъМР-де Управ-
лениясыны УФСИН-ини 3-чю 
тюзетиучю колониясыны 214-
чю номерли профессионал 
училищесин бошагъанла 
повар, автомеханик, мастер 
по обработке цифровой ин-
формации усталыкълагъа 
кёре экзаменле  бергендиле.

Тюзюн айтсагъ а, бу учи-
лищеде тутмакъла 11 тюрлю  
усталыкъ алыргъа онг та-
бадыла. Аладан тигиу этген 
машиналагъа ремонт этиучю 
слесарьланы, токарьланы, 

Алгъаракълада билдирил-
генича, 2012 жылда 10-чу 
июньда Бахсан шахарда Къа-
барты-Малкъарны жеринде 
халкъны тынчлыгъын алып 
тургъан банда къауумну 
адамларын излерге эм ту-
таргъа деп бардырылгъан 
оператив-излеу ишлени ке-
зиуюнде полицияны 4 къул-
лукъчусу жаралы болгъанды, 
аладан бирлерини халы уа 
бек осал эди. 

Россейни МВД-сыны ара 
госпиталындан чакъырыл-
гъан врачла КъМР-ни  специ-
алистлери бла бирге аллай 
бир заманны ичинде батыр 
офицерни жанын къалды-
рыргъа кюрешгендиле. 15-чи 
июньда КъМР-де  ич ишле-
ни министри С.В. Васильев 
врачлагъа тюбегенди, са-
усузну халын да кёргенди. 
Ол кёл басарча тюйюл эсе 
да, медикле умутларын юз-
меген эдиле. Алай тюнене 
эрттенликде, сагъат бешден 
20 минут озуп, полицияны 
капитаны 1976 жылда туугъ-
ан Аслан Сохов больницада  
ауушханды. 

КъМР-де МВД-ны оперу-
полномоченныйи полицияны 
капитаны  Аслан Петрович 
Сохов органлада  къуллукъ 
этгенли 12 жылдан кёп бол-
гъанды. Аны таныгъанла 
барысы да эр жюрекли, би-
лимли офицер болгъанын  
айтдыла. Не къыйын кезиуде 
да ол жунчумагъанын, жууа-
плылыкъны боюнуна  алгъа-
нын белгилейдиле.

КъМР-де МВД-ны бёлюмю-
ню начальниги  полицияны 
полковниги Аслан Нагоев 
офицер тенгини юсюнден 
былай айтханды:

-Аслан къаугъа чыгъарны 
аллында Нальчикни орам-
ларыны биринде ишеклилик 
туудургъан адамны кёргенди. 
КъМР-де МВД-ны уголовный 
розыск управлениясы аны 
ызындан  болурларын изле-
генди. Алай бла, оператив-
излеу ишле къолгъа алынып, 
Сохов айтхан адам «Бахсан 
жамауат» деген банда  къа-

Жорукълары
Газетни редакциясы «Заман»- Жазы-

лыу-2012» деген конкурс бардырады. 

Аны мураты - Федеральный почта 

связьни КъМР-де управлениясында 

ишлегенлени 2012 жылны экинчи жары-

мына газетибизге жазылгъанланы санын 

кёбейтиуге кёллендириудю, ол жаны 

бла мадарларына себеплик этиудю. 

Конкурсха къатышыргъа район, шахар 

Газетни - хар таулу юйге
Конкурс

управлениялада, почта связьны элледе 

бёлюмлеринде ишлегенле, почтальон-

ла да чакъырыладыла.

Номинациясы
Номинация - «Заман»газетге жазыл-

гъанланы санын кёбетиудю». Къошул-

гъаны 2012 жылны биринчи жарымыны 

1-чи июльгъа дери кёрюмдюле бла 

тенглешдирилип тергеледи.

Итогла чыгъарыу
Конкурсну итоглары 2012 жылда 

июльда жазылыу кампания бошал-

гъандан сора чыгъарыладыла эмда 

«Заман» газетде басмаланадыла.

Саугъала
Саугъаланыллыкъ беш жер тохташ-

дырылады:

    1-чи жер ючюн - 5000 сом

    2-чи жер ючюн - 4000 сом

    3-чю жер ючюн - 3000 сом

    4-чю жер ючюн - 2000 сом

     5-чи жер ючюн - 1000 сом

Тамерлан Мухин тренери Тамерлан Мухин тренери 
Рустам Нахушев бла.Рустам Нахушев бла.

Курданланы Марат 
дунияны биринчилигинде 
хорлагъанды

Тырныауузчу от ёчюлтюучюле - алчыла

Анда бек кючлю Тырны-
ауузну 10-чу номерли от 
ёчюлтюучю бёлюмюню ко-
мандасы болгъаны ачыкъ-
ланнганды. Энчи зачётда да 
команданы келечиси Куш-
би Жемухов биринчиликни 
жибермегенди. Тырныа-
уузчуланы хорламларына 

3-чю номерли школдан жаш 
от ёчюлтюучюле Энейла-
ны Бекмырза, Чеченланы 
Къурман, Къумукъланы 
Омар эм Заур Шерхов уллу 
къошумчулукъ этгендиле. 
Аланы Аслан Кештов юйре-
теди. Аланы хар бири да са-
угъалы жерле алгъандыла.

агъач усталаны, электромон-
тёрланы, электросварщикле-
ни, юй къалаучуланы, аякъ 
кийим тигиучюлени айырып 
айтыргъа боллукъду. 

-Усталыкъ алгъанларына 
шагъатлыкъ этерча документ 
беребиз. Кёбюсюнде уа респу-
бликада къаллай усталыкъла 
жетишмей эселе, аллай спе-
циалистле хазырланадыла. 
Бизде усталыкъ алгъанла, 
башларына бош болсала, 
жамауат жашауда кеслерине 
тийишли орун табарыкъдыла, 
юйюрлерин кечиндирирча 
ахча ишлерикдиле,-дейди 
училищени директоруну орун-

Аны битеу да къыралда 
сакълагъандыла

гыз сюйгенинлей къалгъан-
ды. Анга атап, ол кёп назму, 
цикл жазгъанды. Поэт къайда 
болса да, аны унутмагъанды, 
дайым да мен санга къайты-
рыкъма, билеме, сен да мени 
сакълайса деген ауаз барды 
алада. 

Атлары артда битеу къы-
ралгъа, андан тышында да 
белгили боллукъ поэтле эдиле 
Рождественскийни институт-
да шуёхлары, тенглери: Расул 
Гамзатов, Евгений Евтушенко, 
Григорий Бакланов, Влади-
мир Соколов. 

1952 жылда жаш поэтни 
назмулары «Смена» жур-
налда басмаланадыла, ызы 
бла башха ара журналлада 
да чыгъадыла. Бир кесек-
ден а назму китапларын да 
(«Флаги весны» эм «Испы-
тание») аладыла окъуучула 
къолларына. Ол  жыллада 
поэтлени атлары къыралда 
белгили эдиле. Аланы назму-
ларын, китапларын  ашыгъып 
сакълагъанды окъуучу. По-
литехническийде литература 

ингирле къуру со-
вет литератураны 
угъай, къыралны да 
тарыхына киргенди-
ле. Роберт Рожде-
ственскийни, Белла 
Ахмадулинаны, Ев-
гений Евтушенкону 
жаш тёлю тейри-
леге тенг этгенди. 
Ол замандан бери 
сакъланнган видеолада зал-
дагъыла солугъан окъуна эт-
мегенчадыла, бир сёзчюгюн 
окъуна оздуруп къояма деген 
сезимдедиле. 

Роберт Иванович бир за-
манда бир адамгъа угъай 
демегенди, аны назмусуна 
тынгыларгъа сюйген ким да 
эшитгенди ауазын, тизгинле-
рин да. Уллу шахарлада, къу-
рулушлада, БАМ-да, лирикле, 
физикле да сакълагъандыла 
поэтни. 

 Жашагъан заманын толу 
кёргюзтгени, аны къан тамы-
ры къалай тюрлю ургъанын 
ачыкълагъаны бла тартхан-
ды ол кесине. Ол окъуучуну, 

нын. Алада болгъан пафос, 
энергетика революцияны 
поэтине келишгендиле. 

Арт жыллада уа Роберт 
Рождественскийни чыгъ-
армалары бир кесек жуму-
шакъ болгъандыла, тизгин-
лери да тюрленип. Баям, аны 
ючюн белгили композиторла 
алагъа макъам такъгъан-
дыла. А. Бабаджанян, О. 
Фельцман, М.Дунаевский, Е. 
Дога, М. Минков, М. Кажлаев 
эм башхала бла ишлегенди 
поэт. Ол жырланы белгили 
эстрада жырчыла айтхан-
дыла, «Погоня», «Новые 
приключения неуловимых» 
деген фильмледе, «Голый 
король», «Тётка Чарлей» 
деген театр оюнлада да аны 
назмуларына кёре жазыл-
гъанды музыка. 

1990 жыллада къыралда 
къужурлукъ поэтни бек жар-
сытханды. Ол Борис Ель-
циннге жазгъан белгили 
«Письмо 42-х» дегеннге къол 
салгъанладанды. Саулугъу 
осалгъа айланнгандан сора 
да поэт къолундан къала-
мын кетермегенди. Пере-
делкинода «Последние стихи 
Роберта Рождественского» 
деген жыйымдыкъны ха-
зырлагъанды. Ол аны бек 
терен сезимли лирика кита-
бына саналады, кеси да поэт 
жашаудан кетгенден сора 
чыкъгъанды.

Поэт 19 августда аууш-
ханды.  

САРАККУЛАНЫ Асият.

ше, жерлешибиз биринчи 
болгъанды. Юч упражнени-
яда ол 422,5 килограммны 
кётюргенди. Бу жол бла арт 
кезиуде ол Маратны экинчи 
жетишимиди. Алгъаракъда 
ол Европаны биринчилигин-
де да хорлагъан эди.

аны кесин да жарсытхан те-
малагъа, соруулагъа къай-
тып, алагъа жууапла излерге 
итиннгенди. Жамауатны ёсе 
баргъанын, тас этген ахшы 
къылыкъларын да ачыкълагъ-
анды поэт. Рождественскийни 
чыгъармачылыгъында тюбе-
ген публицистика уруш жыл-
лагъа тюшген сабийлигинден 
келгенди. Ол къатдыргъанды 
аны лирикалы жигитини ха-
лин да. Поэтни бу назмула-
рында аны тёлюсюню жаша-
уу, мураты, толмай къалгъан 
умутлары да бардыла. Аны 
назмулары бла иги шагъырей 
болгъан айтырыкъды ол Ма-
яковскийни ызы бла баргъа-

Аманлыкъчылыкъгъа 
къажау кюрешчи

уумдан болгъанын тохташ-
дыргъанды.

Излеу ишни андан ары бар-
дыра, Аслан эм аны нёгерле-
ри Бахсан шахарда бандитле-
ни къауумуна жолугъуп къал-
гъандыла. Алайда къаугъа 
башланып, аманлыкъчыла ич 
органланы адамларыны юс-
лерине гранат сызгъандыла. 
Полициячыла, автоматладан 
от ачып, бир бандитни ёлтюр-
гендиле, экинчисин жаралы 
этгендиле. 

Артда белгили болгъаны-
на кёре, къолдан этилген 
чачдырылыучу устройствону 
РФ-ни ФСБ-сыны КъМР-де 
Управлениясыны майоруну  
автомашинасына ала сал-
гъан кёре эдим. Ол кезиуде 
аны эки буту да юзюлгенди, 
больницада, кесине келмей, 
ёлгенди. 

Бахсан шахарда къаугъада 
уа бизни жашладан ючюсю 
ачыгъанды, аладан бек ауур 
жаралы уа капитан Аслан 
Сохов эди. 

Полковник Нагоев, аны 
адамлыгъына, кишилигине 
уллу багъа биче, ол арымай-
талмай тюзлюкге къуллукъ 
этгенди, хар заманда ал 
сатырда болгъанды,  боеви-
клени барысыны аманлыкъ 
ишлерин уста билгенди, ала-
ны жолларын кесиуню амал-
ларын излегенди, дегенди. 

Аслан Сохов банда къауум-
ла бла сермешлеге кёп кере 
къатышханды, жаралы да 
болгъанды, алай аманлыкъ-
чылагъа къажау кюрешин 
къоймагъанды. Север Кав-
казда тынчлыкъны бузаргъа 
кюрешгенлени артларын 
этгинчи, тынчлыкъ болмазын 
ангылагъанды,  алагъа  къа-
жау кюрешгенледен бирлери 
болгъанды.

Аслан Сохов бирси кюн 
аскер намыс берилип асы-
ралгъанды. Ол тюзлюк ючюн 
жаш жанын бергенди, энди 
аны ол кюрешин жолдашла-
ры андан ары бардырлыкъ-
дыла.

КъМР-де МВД-ны 
пресс-службасы.

Тутмакъла экзамен бергендиле
басары Мухамед Ногмов. 

3-чю номерли тюзетиучю 
колонияны 288 тутмагъы 
быйыл июнь айны ахырында 
иш усталыкъ аллыкъдыла, 
ол жаны бла тийишли до-
кумент къоллу боллукъдула. 

214-чю номерли профте-
хучилищени филиаллары 
Къабарты-Малкъарда битеу 
тюзетиучю колониялада да 
бардыла. Тутмакъланы уа 
алада 22 тюрлю усталыкъ 
алыргъа къолларындан ке-
леди.

Россейни ФСИН-ини 
КъМР-де УФСН-ини 

пресс-службасы.

Солдан онгнга: Шыдакъланы Артур, Алим Эльдерханов, 
Абдуллаланы Ануар, Кушби Жемухов эм Рустам Шомахов. 

Команда экинчи жер бла къайтханды

Белгили орус поэт эм публицист Роберт Иванович Рождественский 
(1932 – 1994 жылла) 20-чы июньда туугъанды. Ол кёп назму китапны, 
жырны авторуду. Аны аты бла байламлыды литературагъа Марина Цве-
таеваны къайтханы. Анга атап, Москвада поэтессаны юй – музейи ачыл-
гъаны да Рождественскийни хайырындан болгъанды. Владимир Высоц-
кийни чыгъармаларын сакълау комиссияны таматасы да ол эди. 

Роберт Иванович, литературадан сора, кинода, мультфильмледе да 
ишлегенди. Аны болдургъан жетишимлерине къырал да бийик багъа 
бергенди: 1970 жыллада бир бири ызындан Москваны комсомолуну, 
Ленин комсомолну саугъаларын, артда уа Къырал саугъаны да алгъан-
ды. Канны шахарда бардырылыучу халкъла аралы кинофестивальны 
жюриине эки кере киргенди.

Жарсыу

Хасанияда Нарт-Уя 
тёшню этегинде ша-
удан суу чыкъгъан-
лы иги кесек жыл 
болады. Эл къурала 
башлагъан заман-
дан окъуна эллиле 
аны сууун ичип тур-
гъандыла. Артда ан-
дан суу быргъыла 
да тартылгъандыла. 
Бюгюнлюкде да бир 
тюрлю сылтау бла 
Хасанияда, ол угъай, 
Долинск  тийресинде 
суу болмай къалса, 
хар ким анга жю-
рюйдю. 

Болсада арт жыл-
лада агъачха жуу-
укъ жашау журтла, 
жолла ишленнгенли 
бери, жауун жаугъанлай, 
зыгъыр, таш да  аны басып 
къоядыла. Алай болгъан-
лай а, шауданны сууу, ол 
тийреде жашагъанланы юй 
тюплерине, арбазларына 
кирип, халеклик салады. 
Дагъыда башындан тюшюп 
келген зыгъырны  хата-
сындан орам бир метрден 
асламгъа ёрге кётюрюл-
генди, юйле  уа энишге 
тюшгендиле.

Ол тийреде жашагъанла, 
аны юсюнден тарыгъып, 
кёп жерлеге баргъандыла, 
письмола жазгъандыла, 

болсада анга эс бургъан 
чыкъмагъанды. Бир ненча 
кере алайлада жашагъан 
эр кишиле, жыйылып, суу  
быргъы бла  барырча этген 
эдиле. Болсада арт заман-
лада жаугъан сакъ жауун-
ланы хатасындан  шауданны 
биягъы ташла басхандыла. 
Энди андан суу алыр онг 
болмай къалгъанды, ол, 
келип, къоншу бахчаланы 
басады.

Бу тийреде жашагъанла, 
бир мадар этерлерин тилеп, 
элни администрациясына  
баргъандыла, болсада Аза-
матланы Къайсын  алайла-

Таш басхан шаудан

Зыгъыр бла басылгъан шаудан.Зыгъыр бла басылгъан шаудан.

ры Къашхатауну жерлери 
болгъанларын ангылат-
ханды.

Бюгюнлюкде юйледе, 
арбазлада кранладан суу 
чыгъа ды.  А лай ол бир 
тюрлю сылтау бла тохтап 
къалса, хасаниячыла жол-
ну шауданнга саладыла. 
Ол болумну къуллукъчула 
ангылап, бир мадар эта-
лырламы? Эллиле анга бек 
ышанадыла. Газетге да ол 
жарсыуларын аны ючюн 
билдиргендиле. 

ХОЛАЛАНЫ Марзият.
Суратны автор алгъанды.


